
二月十五日鶴

作者：元好問　金朝

本作品收錄於《元遺山集》

九龍岡上玄元祠，人言尊像神所遺。

年年二月降靈鶴，來無定數有定期。

城頭曉露生新警，萬首望穿雲際影。

不知濁世誰下臨？只許霜毛見修整。

石壇花落松風冷，戛然長鳴人語定。

百年黧老誇見聞，萬里黃冠赴靈應。

只從遊騎突重圍，城郭並與人民非。

可憐陊殿荒墟裏，無復當年丁令威。

此金朝作品在全世界都属于公有领域，因为作者逝世已经超过100年，且作品于1931年1

月1日之前出版。

